
Guía didáctica

O autor

Pere  Tobaruela

Pere Tobaruela é, como di el, “anda-
luz de orixe, catalán de nacemento e 
galego de adopción”, xa que leva des-
de finais de 2005 asentado en Gali-
cia, concretamente en Rois. Estamos 
diante dun escritor políglota que deu 
os seus primeiros pasos literarios en 
catalán, intercalando a escrita dal-
gunha novela en castelán, para des-
pois desenvolver unha extensa obra 
en galego. Con máis de sesenta tí-
tulos publicados, maioritariamen-
te escritos na nosa lingua, transita 
por diversos xéneros literarios: libro 
ilustrado, banda deseñada, ensaio, 
biografía, conto, novela… Dentro da 
súa produción novelística atopamos 

obras infantís e xuvenís, as máis de-
las, pero tamén hai algunha para o 
público adulto. Na cerna da selva é a 
súa primeira novela en Galaxia.

Argumento e temas

Xiao, un rapaz de dezaseis anos, escribe un traballo sobre xa-

barís co que gaña un premio convocado polo Zoolóxico de Bar-

celona: unha estadía de cinco semanas en Ruanda en compaña 

de Dian Fossey, investigadora famosa polos seus traballos de 

protección e divulgación dos gorilas de montaña. Unha opor-

tunidade única que permitirá que viva en primeira persoa o 

encontro entre dúas civilizacións, a moderna Europa fronte á 

descoñecida África, un mundo primitivo cheo de segredos an-

cestrais, lendas e coñecementos máxicos. E neste mundo, na 

cerna da selva, unhas circunstancias alleas a el  levarano a des-

cubrir  a esencia do medo, como se forxa a maldade e a que 

cheira a morte, vivencias límite que afrontará con Nzigui, un 

pigmeo co que forxará unha forte amizade. 

Guía didáctica

A FIGURA DA 
PRIMATÓLOGA 
DIAN FOSSEY

OS PIGMEOS

COÑECEMENTO 
DA REALIDADE 

AFRICANA

PROCESOS DE 
COLONIZACIÓN 

E DESCOLONIZACIÓN

A PROTECCIÓN DO 
MEDIO AMBIENTE

CONFLITOS 
ÉTNICOS ENTRE OS 
HUTUS E OS TUTSI

Contexto 
e xénero 
literario

Na cerna da selva 

é unha novela 

de viaxes onde o 

protagonista vive 

unha aventura 

na selva africana. 

Mestura unha 

personaxe real (Dian 

Fossey) con outros 

de ficción creados 

polo autor.

ECOLOXÍA E CONSERVACIÓN  
DAS ESPECIES 

2º

Actividades  
previas á lectura

 1º

3º

Sabes quen é Dian Fossey? Investiga sobre a 

súa vida e a súa contribución á ciencia.

E dos pigmeos, tiñas noticia? Busca informa-

ción sobre o seu modo de vida, hábitat, distri-

bución xeográfica, modo de se relacionar co 

medio natural…

Oíches falar algunha vez sobre a África dos 

pigmeos? Sabías que está situada na cerna da 

selva, a parte máis profunda e descoñecida? Fai 

unha inmersión nela a través das imaxes que 

atopes en Internet.

Actividades posteriores  
á lectura

A VIAXE

•	O primeiro capítulo comeza cos preparativos de toda viaxe. Neste 
caso, hai que engadir as vacinas pertinentes de toda visita a zonas 
tropicais. Infórmate sobre as vacinas e medidas sanitarias que se 
precisan para viaxar a estas zonas. A que lugar acudirías para facelo? 

•	Por que Xiao sofre unha diarrea? Busca información sobre a diarrea 
e os consellos para previla. 

•	Como cres que aceptarían na túa casa que marchases só a África con 
dezaseis anos? E ti, irías? 

•	O libro comeza cun Xiao adulto  rememorando unha experiencia 
traumática vivida anos atrás na selva. Alí enfrontárase co medo e a 
morte, pero tamén descubriu un mundo misterioso e ignorado. Cres 
que a viaxe foi positiva ou negativa para o protagonista? 

UNHA NOVELA: HEART OF DARKNESS

•	A nai regálalle a Xiao o libro Heart of Darkness, de Josep Conrad, 
traducido para o galego dúas veces: como Corazón da escuridade 
(por M. Outeiriño) e como O corazón do negror (por Eva Almazán). 
Esta novela fala dunha viaxe contra finais do século XIX ao Congo 
Belga, actualmente República Democrática do Congo. Que nos di 
dela o narrador de Na cerna da selva? Resúmeo á túa maneira.

•	Por que cres que súa nai lle regala a obra? 
•	En que medida a novela de Conrad anticipa as experiencias que vai 

vivir Xiao cando se extravía na selva? 

Guía didáctica

NZIGUI: OS PIGMEOS

•	Na novela coñeciches a Nzigui, o pigmeo que traba unha fonda 
amizade con Xiao. Describe a súa aparencia física, habilidades, 
personalidade e a súa forma de se relacionar co protagonista. 

•	Cres que se a etnia pigmea se somete ás presións turísticas 
desaparecerá o seu modo de vida? 

A ÁFRICA MALTRATADA

•	Na novela faise referencia á devastación do continente africano 
provocada polo colonialismo europeo. Intenta informarte de como foi 
esta colonización, que países participaron e como se distribuíron os 
principais países de África. 

•	Na novela faise referencia á matanza dos hutus e dos tutsis. Busca 
información sobre este masacre. En que ano sucedeu? Canto durou? 
Cal foi a actitude do primeiro mundo? 

•	Trata de reflexionar sobre o problema medioambiental da selva 
africana e valora en que medida a corta masiva das árbores da selva 
pode afectar ao modo de vida dos seus habitantes. E a caza furtiva? 
Busca información nestes dous ámbitos referida a denuncias, 
protestas públicas, reclamacións e proclamas en boca das distintas 
tribos que habitan na selva. 

•	Na novela aparecen algunhas reflexións arredor da escravitude. 
Imaxina que che encargan un artigo sobre este tema para unha 
revista de actualidade. Redáctao intentando expresar a túa opinión ao 
respecto. Trata de que, na medida do posible, aparezan reflectidos os 
seguintes puntos: Que significa escravitude? Como era a escravitude 
nas sociedades antigas? Que características específicas tivo a 
escravitude dos negros africanos? Cando comezou? Cando se aboliu? 
Como eran as cazas de escravos africanos, a onde os levaban, con que 
obxectivos? Que formas actuais de escravitude existen? 

Guía didáctica

SABORES AFRICANOS

•	 Na novela descríbese un gran mercado africano. Como o imaxi-
nas? Que tipo de carne venden? Comeríala? Que similitudes e que 
diferenzas ves con respecto a unha feira tradicional galega? Busca 
información ao teu arredor de xente que coñeza as feiras tradicio-
nais en Galicia, para que che fale de como eran no pasado.

•	 Na cerna da selva é unha novela de sabores africanos, onde se  
fai referencia a un prato deste continente. Cal? Que ingredientes 
leva? Busca a receita en internet e trata de cociñala. Foiche difícil 
atopar os produtos? 

•	 Cres que terías prexuízos á hora de degustar novos sabores e 
novos produtos que aquí non se consomen (cobra, can, crocodilo, 
antílope, rata, arañas)? E como ves que outras culturas non quei-
ran comer produtos nosos (porco, vaca, certos mariscos)? 

Guía didáctica

ENTENDER ÁFRICA A TRAVÉS DA LITERATURA

A maiores de Josep Conrad, na novela faise referencia a unha das persoas 
que mellor coñeceu África: Ryszard Kapuscinski, que define este continente 
como «un concepto difuso e complexo». Busca información sobre Conrad e 
Kapuscinski. A que se debe esa intensa relación destes autores co continen-
te africano? Que pegada literaria deixaron?

ENTENDER ÁFRICA A TRAVÉS DO CINEMA 

En Ruanda e boa parte de Zaire viven os hutus, que son agricultores, e os 
tutsis, que son gandeiros. Achégate ao conflito ruandés destas dúas tribos a 
partir do visionado da película Hotel Ruanda. Outras películas que che per-
miten informarte sobre a  realidade africana colonial doutro tempo son: The 
Snows of Kilimanjaro, baseada na novela homónima do escritor estadouni-
dense Ernest Hemingway, poderás seguir a viaxe que fan os protagonistas 
a unha parte de Uganda para visitar os gorilas de montaña. En Memorias de 
África, baseada na novela Out of África, da escritora danesa Karen Blixen, 
achegaraste ao proceso de colonización inglesa a comezos do século XX no 
continente africano. Que outra película que sae na novela hai que engadir 
a esta listaxe? 

ENTENDER ÁFRICA A TRAVÉS DA TRADICIÓN ORAL 

África é un continente rico en tradición oral, lendas, contos, adiviñas, 
cantigas de berce, cantigas tradicionais, que desde a noite dos tempos se 
transmitiron de xeración en xeración de forma oral. Na novela aparecen 
lendas africanas. Releas e analízaas. De que mundo falan? 

Centrémonos no conto etíope titulado “A compaixón do raposo” que apa-
rece na novela. Cóntao coas túas palabras. O raposo é un animal «maldito» 
nos contos galegos. Busca na memoria dos anciáns que te rodean algún 
conto desas características e relátao por escrito. Se non tes a ninguén preto 
para lle preguntar, podes ir á biblioteca e buscar nun libro de lendas e con-
tos populares galegos.

Guía didáctica

Outras actividades 
a partir da novela 

Xuvenil / a partir dos 14 anos


